
 Lífríki Tjarnarinnar 2021 

Ágrip 

Rannsóknin sem hér er kynnt var unnin af Náttúrufræðistofu Kópavogs að beiðni Umhverfis- og 

skipulagssviðs Reykjavíkurborgar. Um er að ræða vöktun á vistkerfi Reykjavíkurtjarnar og tveggja tjarna 

í Vatnsmýri og fór vettvangsvinna fram í ágúst 2021. Reykjavíkurtjörn er staðsett í miðbæ Reykjavíkur 

í 2 m hæð yfir sjó og er um 8,7 ha að stærð. Meðaldýpið <1,0 m. Meðalviðstöðutími vatnsins eru 15 

dagar og stærð vatnasviðsins er um 3 km2. Tjarnarsvæðið hefur í gegn um tíðina orðið fyrir miklum 

áhrifum af athöfnum mannsins, en á síðustu árum hefur verið gripið til aðgerða til að laga ástand 

svæðisins.  

Markmið rannsóknarinnar var að fylgjast með vistfræðilegu ástandi tjarnanna og er hluti rannsókna 

sem staðið hafa nær samfellt frá 2015. Rannsóknin náði til efna- og eðlisþátta, vatnagróðurs, 

smádýralífs og hornsíla. Tekin voru sýni til mælinga á blaðgrænu og næringarefnum, sem gefa 

vísbendingar um álagsþætti af völdum mengunar. Smádýrum sem hafast við yfir botni var safnað í 

gildrur en einnig teknir setkjarnar til að kanna þéttleika smádýra sem lifa í botnsetinu. Þá var útbreiðsla 

og tegundasamsetning vatnagróðurs könnuð. Loks var hornsílum safnað í þeim tilgangi að fylgjast með 

þéttleika þeirra, fæðu og fleiri þáttum. 

Vatnshiti mældist á bilinu 15,2–20,4°C og ræðst væntanlega að mestu af lofthita, en einnig rennur volgt 

affallsvatn til Vatnsmýrartjarnar. Rafleiðni mældist á bilinu 330,5–405,1 µS/cm og sýrustig (pH) á bilinu 

8,85–9,56. Samanborið við íslensk ósölt vötn er rafleiðnin í tjörnunum afar há en sýrustigið er að mestu 

sambærilegt við það sem gerist í grunnum vötnum á landinu. Styrkur næringarefna er breytilegur eftir 

hvaða efni eiga í hlut og virðist nokkuð sveiflukenndur eftir árum. Hvað fosfór varðar (P-heild) falla 

sýnin í II–III flokk umhverfismarka skv. reglugerð 796/1999 en I–II fyrir köfnunarefni. Fyrir mistök voru 

ekki gerðar mælingar fyrir TOC. Ársmeðaltal blaðgrænu-a árið 2021 setur Tjörnina í svo í I flokk. 

Niðurstaðan er því sú að svæðið liggur milli þess að vera næringarefnafátækt og yfir í að vera 

næringarefnaríkt, allt eftir því til hvaða mæliþátta er horft.  

Tegundafjölbreytni vatnaplantna var afar lítil og voru smánykra (Potamogeton berchtoldii) og fjallnykra 

(P. alpinus) ríkjandi. Gróðurþekja var mikil og verður tjörnin að teljast nánast algróin. 

Á og við setbotn fundust 7 tegundir og hópar krabbadýra og var þéttleiki þeirra ábilinu 2.892–80.512 

dýr/m2. Af þyrildýrum fundust 15 tegundir og hópar auk óvissra og ógreindra tegunda og var 

heildarþéttleiki þeirra 2.624– 793.959 dýr/m2. Afar fáar tegundir eða hópar voru uppistaðan í 

þéttleikanum og á það við um bæði krabbadýrin og þyrildýrin. Í kjarnasýnum úr botnseti fundust 20 

tegundir og hópar og var heildarþéttleikinn í Norðurtjörn 112.619 dýr/m2 en 138.571 í Suðurtjörn. 

Hornsíli (Gasterosteus aculeatus) veiddust allsstaðar þar sem gildrur voru lagðar og var veiði á bilinu 

0,2–16,6 fiskar á klukkustund og er um að ræða a.m.k. tvo árganga í veiðinni, auk sumarárgangs, en 

gildrurnar veiða ekki síli sem eru smærri en 2 cm. Meðallengd var á bilinu 3,4–4,4 cm og meðalþyngd 

að bilinu 0,3–0,8 g. Fæða sílanna var aðallega vatnaflær og rykmýslirfur/-púpur. 

Niðurstöðurnar eru í flestu samhljóða niðurstöðum fyrri ára. Vistfræðilegt ástand Tjarnarinnar hefur 

batnað frá því sem áður var og aukin útbreiðsla vatnaplantna virðist almennt hafa aukið stöðugleika. 

Samfélög eru hins vegar ennþá fábreytt, sem gjarna er talið benda til fremur veikrar stöðu. Trúlega er 

vistkerfið ennþá í landnámsfasa þar sem landnám vatnagróðurs hefur verið í fullum gangi síðustu ár. 

Summary 

The research project on the pond Reykjavíkurtjörn and two nearby ponds (Reykjavík ponds) presented 

here, was requested by the City of Reykjavík’s Department of Environment and Planning. Fieldwork 

was carried out by the Natural History Museum of Kópavogur, mostly in August 2021. This research 

continues ecological monitoring that started in 2015 and was aimed at chemical and physical 

properties, macrophytes, aquatic invertebrates and fish.  

The Reykjavík ponds, located in Reykjavík city centre at 2 m a.s.l., cover roughly 8.7 ha, with catchment 

area about 3 km2 and average depth of <1 m. Average retention time is 15 days. The ponds and the 

catchment area have been severely affected by anthropogenic impacts, but restoration projects have 

recently been implemented, with positive effects on water quality and vegetation status. 

Water temperature measured 15.2–20.4°C during fieldwork and seems closely connected to air 

temperature, although warm water is known to enter one part of the system. Specific conductivity 

measured 330.5–405.1 µS/cm and pH 8.85–9.56. Compared to Icelandic lakes in general, specific 

conductivity is at the top of the range while pH is closer to the average of shallow lakes. The 

concentrations of nutrients and chlorophyll-a varied between years but generally indicate 

mesotrophyc state. 

Macrophyte diversity is low and dominated by small pondweed (Potamogeton berchtoldii) and red 

pondweed (P. alpinus). The main pond is now almost compleatly covered, after rapid succession in 

recent years, from almost non-vegetated state in 2007. 

The invertebrate epifauna included 7 taxa of cladocerans and copepods with the density of 2.892–

80.512 ind./m2 and 15 taxa of rotifers, (in addition of a collective group of non-identified rotifers) with 

the density of 2,624– 793,959 ind./m2. All habitats were dominated by very few species/taxa. 

Three-spined sticklebacks (Gasterosteus aculeatus) were caught in minnow traps, with CPUE of 0.2–

16.6 fish/hr. Length distribution of the sticklebacks suggests population of up to 3 cohorts, but the 

traps do not hold fish smaller than 2 cm. Average length was 3.4–4.4 cm with average weight of 0.3–

0.8 g. The sticklebacks fed mainly on chironomid larvae/pupae and cladocerans.  

The result of this study confirms previous studies that show that the ecological status of the ponds has 

improved from earlier state. Macrophyte cover has increased, and the main pond is now almost fully 

covered. This has been interpreted as a positive sign and seems to add stability to environmental 

factors such as pH. At the same time, slow but steady decrease in specific conductivity has also been 

seen, while the dominance of a very few species in all habitats, indicate more marginal status. All this 

may probably be expected in a system recovering from a non-vegetated and highly unstable state in a 

relatively short time. 

Inngangur 

Í þessari skýrslu er greint frá niðurstöðum vöktunar á lífríki Reykjavíkurtjarnar og tveggja tjarna á 

vatnasviði hennar í Vatnsmýrinni. Rannsóknin var unnin af starfsmönnum Náttúrufræðistofu Kópavogs 

í ágúst 2021 að beiðni Þórólfs Jónssonar hjá skrifstofu umhverfisgæða á Umhverfis- og skipulagssviði 

Reykjavíkurborgar.  

Markmið verkefnisins var að fylgja eftir rannsóknum sem hófust árið 2015 og hafa staðið að mestu 

óslitið síðan þá. Fylgst hefur verið á reglubundinn og samræmdan hátt með ástandi og framvindu 

gróðurs og dýrasamfélaga í Reykjavíkurtjörn og Vatnsmýri og leitast við að varpa ljósi á lífríki og 

vistfræðilegt ásigkomulag. Á tímabilinu hafa orðið ýmsar breytingar og mynda niðurstöðurnar góðan 

grunn fyrir mögulega framtíðarvöktun á svæðinu. Forsögu verkefnisins og fyrri rannsóknum hafa áður 

verið gerð allítarleg skil (Haraldur R. Ingvason o.fl. 2020, Hilmar J. Malmquist o.fl. 2008). 

Aðferðir 

Tekin voru sýni úr búsvæðum smádýra sem lifa á og ofan setyfirborðs, en einnig voru tekin 

setkjarnasýni til að kanna þéttleika lífvera í seti. Hornsíli voru veidd í vírnetsgildrur (e. minnow traps). 

Helstu eðlisþættir voru mældir, þ.e. vatnshiti, sýrustig og rafleiðni, og næringarefni jafnframt mæld í 

vatnssýnum. 

 

1. mynd. Loftmynd af Reykjavíkurtjörn og Vatnsmýri tekin 4.8.2015. Borgarvefsjá, kort úr LUKR. 

Hústjörn 

Vatnsmýrartjörn 

Suðurtjörn 

Norðurtjörn 

útfall 

2. mynd. Sýnatökustöðvar vegna rannsókna Náttúrufræðistofu Kópavogs í Reykjavíkurtjörn, Vatnsmýrartjörn 

og Hústjörn. Á stöðvum K1–K15 hafa setkjarnar verið teknir í fyrri rannsóknum (kajakstöðvar). Grænn punktur 

við Skothúsveg markar stöð þar sem eðlisþættir eru mældir og vatnssýni til blaðgrænumælinga og 

þörungagreininga eru tekin. Borgarvefsjá, kort úr LUKR. 

Staðhættir 

Reykjavíkurtjörn, eða Tjörnin, hvílir í Kvosinni í Reykjavík, um 2 m hæð yfir sjó og um 8,7 ha að stærð 

að auki eru minni tjarnir í Vatnsmýrinni, Hústjörn og Vatnsmýrartjörn (1. mynd). Samhliða fólksfjölgun 

og þéttbýlismyndun í Reykjavík hefur Tjörnin og vatnasviðið allt orðið fyrir margskonar röskun og álagi. 

Á síðustu árum hefur mikil uppbygging átt sér stað að Hlíðarenda sem og á Vatnsmýrarsvæðinu. Nánari 

lýsingu á Tjörninni og nágrenni hennar má m.a finna í bókinni „Tjörnin: saga og lífríki“ (Ólafur Karl 

Nielsen 1992) og í fyrri skýrslum Náttúrufræðistofu Kópavogs (sjá t.d. Haraldur R. Ingvason o.fl. 2017).  

Sýnataka, mælingar og meðhöndlun gagna 

Sýnataka og mælingar fóru fram dagana 16.–17. ágúst 2021. Sýnataka beindist að útbreiðslu og 

þéttleika hornsíla og smádýra við setyfirborð og í seti, ásamt því að vatnssýni voru tekin til efnamælinga 

og útbreiðsla vatnaplantna var könnuð. Sýnataka fór fram úr litlum slöngubáti sem róið var milli 

sýnatökustöðva. Við tölfræðilega úrvinnslu niðurstaðna var notað Microsoft Excel og SigmaPlot 11. 

Eðlis- og efnaþættir 

Eðlisþættir voru mældir á sex stöðvum með fjölþáttamæli af gerðinni YSI Pro 1030 sem mælir vatnshita 

(0,1°C upplausn, ± 0,1°C mælinákvæmni), sýrustig (pH 0,01, ± 0,1) og rafleiðni (1 µS/cm, ± 0,5%) (1. 

tafla). Öll rafleiðnigildi voru leiðrétt fyrir 25°C. 

Vatnssýni (ósíuð) voru tekin á stöð 3 í Norðurtjörn, og við stíflu neðan Hústjarnar og Vatnsmýrartjarnar, 

með það í huga að mæla heildarmagn fosfórs (P-heild), fosfat (PO4-P), heildarmagn köfnunarefnis (N-

heild), nítrat (NO3-N), ammóníum (NH4-N), heildarmagn lífræns kolefnis (TOC), kísil (Si) og silíkat (SiO2). 

Sýni voru tekin á um 40 cm dýpi í tvær nýjar 100 ml plastflöskur á hvorum stað (alls fjögur sýni). Sýnin 

voru geymd í kæli á vettvangi í mesta lagi þrjár klst. þar til þau voru fryst (-20°C). Niðurstöðurnar eru 

birtar ásamt niðurstöðum mælinganna frá 2020 sem voru áður óbirtar. Engar mælingar á súrefnisstyrk 

voru gerðar árið 2021 og ekki sáust neinar vísbendingar um súrefnsisskort. 

Blaðgrænumælingar og magn þörungagróðurs 

Í apríl 2008 var Reykjavíkurtjörn tekin inn í verkefni Náttúrufræðistofunnar sem kallast Vöktun 

eðlisþátta og blaðgrænu í nokkrum stöðuvötnum á höfuðborgarsvæðinu (Vatnahringurinn). Þar hafa 

eðlisþættir, hitastig, rafleiðni, sýrustig og blaðgræna, verið mældir að jafnaði einu sinni í mánuði yfir 

vetrartímann en tvisvar í mánuði á sumrin og eru gögn fyrir Tjörnina úr þessu verkefni notuð hér. Magn 

frumframleiðenda meðal sviflægra þörunga var metið með því að mæla magn blaðgrænu-a 

(chlorophyll-a), en blaðgræna gefur jafnframt vísbendingu um næringarefnaástand í vatninu og 

fæðuframboð fyrir dýrasvif. Vatnssýni til blaðgrænumælinga voru tekin í eins lítra plastflösku frá landi 

við brúna á Skothúsvegi (2. mynd). Sýnin voru geymd í kælikassa í mesta lagi þrjár klukkustundir. Á 

rannsóknarstofu voru sýnin síuð í gegnum Whatman GF/C síupappír (Cat no. 1822 047), hann vafinn í 

álpappír og geymdur í frysti þar til mælingar fóru fram. Til að leysa blaðgrænuna úr sýninu var 

síupappírinn lagður í 96% etanól og hafður í myrkri í kæliskáp í 24 klst. Blaðgræna-a var mæld við 

bylgjulengdina 665 nm með ljósgleypnimæli (ThermoSpectronic Aquamate UV6-140). Heildarmagn 

blaðgrænu-a (blaðgræna-a, µg/l) var reiknað samkvæmt jöfnunni: 

Blaðgræna-a (µg/l) = (Abs.(665–750nm)*L*103)/83,4*V 

þar sem Abs. (665–750 nm) er ljósgleypni við 665 nm að frádreginni ljósgleypni við 750 nm, L er rúmmál 

(ml) leysnivökva (etanóls) á síupappír, 83,4 er ljósgleypnistuðull fyrir etanól og V er rúmmál (l) sýnisins 

sem síað var (sjá Søndergaard og Riemann 1979, bls. 171). 

Til viðbótar blaðgrænusýnum voru tekin sýni til tegundagreiningar á sviflægum þörungum. Sýnin voru 

tekin við Skothúsbrúna í 100 ml brúnar glerflöskur. Voru þau varðaveitt með 0,1% kalíumjoðlausn og 

var þeim komið til Gunnars Steins Jónssonar Þörungafræðings séð hefur um úrvinnslu á þessum 

verkhluta (Gunnar Steinn Jónsson 2021). 

Vatnagróður 

Gróðurathuganir í norður og suðurtjörn fóru fram með svipuðum hætti og árið 2020. Farið var á bát 

(róið) milli fastra sýnatökustöðva og gróður metinn, en til viðbótar rónir leggir til að fylla í myndina 

þar sem langt var milli stöðva. Ferillinn var skráður með GPS tæki og myndir teknar. Skyggni í vatni og 

birta voru með lakara móti og gæti þekja því hafa verið eitthvað vanmetin.  

Smádýralíf 

Sýnataka af smádýrum beindist að tvenns konar búsvæðum, ofaná og ofaní botnsetinu, og var notast 

við aðferðir sem best eru taldar henta fyrir hvort þeirra. Á rannsóknarstofu voru dýrasýnin greind 

undir víðsjá (allt að 90-föld stækkun) til tegunda eða tegundahópa eftir því sem við var komið og 

fjöldi einstaklinga hverrar tegundar eða tegundahóps talinn. Í nokkrum tilfellum voru dýr skoðuð 

undir smásjá við allt að 400-falda stækkun. Þéttleiki dýra var svo reiknaður upp og staðlaður sem 

fjöldi á flatareiningu. 

Mjúkur setbotn – kajaksýni  

Smádýrum sem hafast við ofan í botnsetinu var safnað með svokölluðum kajak, sem nær í sívalann 

kjarna úr efsta lagi botnsins. Sýnatökuflötur kajakrörsins er 21 cm2. Í Norðurtjörn voru tekin fjögur 

sýni (á stöðvum K1, K3, K4 og K7) og þrjú sýni í Suðurtjörn (á stöðvum K8, K10 og K12) (2. mynd). 

Innihald kajaksýnanna var síað á staðnum í gegnum sigti með 250 µm möskvastærð og það sem eftir 

sat var hirt og varðveitt í 80% etanóli til úrvinnslu og greininga á rannsóknarstofu.  

Mjúkur setbotn – gildrusýni 

Trektagildrur voru notaðar til að safna smádýrum sem finnast á og við botn. Trektagildra samanstendur 

af málmgrind þar sem komið er fyrir tíu plastkrukkum með áföstum lokum með plasttrektum 

(Örnólfsdóttir, E.B and Einarsson, Á. 2004). Áður en gildrunni er slakað á botninn eru krukkurnar fylltar 

með síuðu vatni af staðnum (með 45 μm sigti) (4. mynd). Gildran er látin síga til botns þannig að 

trektaopin snúi niður. Fætur gildrunnar koma í veg fyrir að trektarnar snerti botninn og eru trektaopin 

3–5 cm frá botni. Heildarflatarmál trekta, þ.e. söfnunarflötur hverrar gildru er alla jafna 790 cm2. Afli 

gildrunnar er síðan uppreiknaður og staðlaður miðað við 1 m2 söfnunarflöt og 24 klukkustunda veiði. 

Á rannsóknarstofu voru dýrasýnin greind undir víðsjá (allt að 90-föld stækkun) til tegunda eða 

tegundahópa eftir því sem við var komið og fjöldi einstaklinga hverrar tegundar eða tegundahóps 

talinn. Í nokkrum tilfellum voru dýr skoðuð undir smásjá við allt að 400-falda stækkun. Ef um mikinn 

fjölda var að ræða í sýni var tekið hlutsýni, en þá er einungis unnið úr þekktum stærðarhluta úr 

heildarsýni og fjöldi þess uppreiknaður miðað við heildarstærð sýnis (3. mynd). Stuðst var við ýmsa 

greiningarlykla og vefsíður við greininguna (t.d. Rotifer World Catalog, Helgi Hallgrímsson 1990, 

Nogrady, T. and Segers, H. 2002, Orlova-Bienkowskaja, M.Y. 2001, Fontaneto and De Smet 2015). 

Þéttleiki dýra var reiknaður sem fjöldi á flatareiningu.  

Þremur trektagildrum var komið fyrir í Norðurtjörn (stöðvar 1–3), einni í Suðurtjörn (stöð 4) og sitt 

hvorri gildrunni í Vatnsmýrartjörn (stöð 5) og Hústjörn (stöð 6), alls sex gildrur, og þær látnar liggja í 

um 24 klst. (2. mynd). Þá voru gildrurnar teknar upp og vatnið úr krukkunum síað í gegnum sigti með 

45 µm möskvastærð. Dýrum úr öllum krukkum í hverri gildru fyrir sig var slengt saman í eitt sýni sem 

síðan var skolað úr sigtinu ofan í sýnaflösku og varðveitt í 0,1% kalíumjoðlausn (Lugo‘s) til síðari 

athugunar á rannsóknarstofu.  

 

3 mynd. Dæmi um hlutsýnatöku þegar sýni er mjög stórt eða erfitt viðureignar af einhverjum orsökum. Hér hefur 

verið sogið með pípettu upp úr þremur hringjum, innihald þeirra fært yfir á aðra skál og sá hluti sýnis unninn 

áfram. 

 

4. mynd. Starfsmaður Náttúrufræðistofu Kópavogs undirbýr trektagildru fyrir lögn í Norðurtjörn. 

Fiskar 

Eins og undanfarin ár voru lagðar gildrur til sýnatöku á hornsílum (e. minnow traps) sem eru 40 cm á 

lengd, 20 cm í þvermál og með 3,2 mm möskvastærð. Á stöðvum 1–6 voru lagðar saman tvær gildrur 

og látnar liggja í u.þ.b. sólarhring. Hornsíli voru talin úr hverri gildru fyrir sig og tekið hlutsýni (100–200 

síli) til mælinga ef afli var mikill. Hornsílin voru varðveitt í 80% etanóli til síðari athugunar á 

rannsóknarstofu. Til að staðla hornsílaveiðina er heildar fjöldi veiddra síla (veiðni) reiknaður sem fjöldi 

síla í gildru á klukkustund. 

Lengd hornsíla var mæld frá snoppu í miðjan sporðenda (heildarlengd) að næsta heilum millimetra. Þá 

voru sílin lögð á þerripappír og síðan vegin (votvigt), með mælinákvæmni upp á 0,001 g. Tekið var 

sýnishorn úr aflanum eftir stærðardreifingu, fiskarnir kyngreindir og kynþroskastig metið gróflega 

(kynþroska/ókynþroska). Fæða fiskanna var athuguð með greiningu á magainnihaldi, þar sem 

magainnihaldinu var komið fyrir á kvarðaðri skál og tegundir og tegundahópar ákvarðaðir og taldir. 

Magafylli var metin með sjónmati og gefin stig frá 0 til 3 (0 = tómur magi, 1 = magi með vott af fæðu, 

2 = hálffullur magi og 3 = troðfullur magi). Þá var metin sníkjudýrabyrði af völdum bandormsins 

Schistocephalus solidus. Erfiðlega hefur gengið að aldursgreina íslensk hornsíli með lestri árhringja í 

kvörnum. Því hefur í þessu verkefni verið farin sú leið að meta aldur sílanna út frá lengdardreifingu, en 

þar sem hornsíli eru skammlífir fiskar má með þeim hætti álykta um fjölda árganga í veiðinni, að því 

tilskildu að sýnið nái lágmarksstærð/fjölda. 

Niðurstöður og umræður 

Eðlis- og efnaþættir 

Vatnshiti, rafleiðni og sýrustig voru mæld á stöðvum 1–6 milli kl. 12:40–16:20 þann 17.8.2021 (1. tafla). 

Vatnshiti í tjörnunum var hár og mældist á bilinu 15,2–20,4°C og mældist hitinn hæstur á stöð 5, 

Vatnsmýrartjörn. Orsaka þessa háa vatnshita á stöð 5 er væntanlega að leita í því að volgt affallsvatn 

frá Öskjuhlíð rennur til Vatnsmýrartjarnar og kemur fram á þessum slóðum. Á hinum stöðvunum var 

vatnshitinn einnig í hærri kantinum miðað við mælingar áranna á undan (5. mynd). Mismun í vatnshita 

má sennilega að öðru leyti útskýra með veðurfari seinustu daganna fyrir sýnatöku en t.d. var veður 

með besta móti á þessum tíma árið 2020, hægviðri með sól og hlýindum meðan því var ekki að heilsa 

árið 2021. Þar sem vatnakerfi tjarnarsvæðisins er grunnt og rennsli fremur hægt, hefur veðurfar og 

árstími mikil áhrif á hitastig þess eins og sjá má þegar árstíðasveiflur í Norðurtjörn eru skoðaðar (6. 

mynd).  

1. tafla. Niðurstöður mælinga á eðlisþáttum á sex stöðvum í Reykjavíkurtjörn og Vatnsmýri árið 2021. Rafleiðni 

er leiðrétt fyrir 25°C. Stöðvar 1–3 eru í Norðurtjörn, stöð 4 í Suðurtjörn, stöð 5 í Vatnsmýrartjörn og stöð 6 í 

Hústjörn. Sjá staðsetningu stöðva á 2. mynd.  

 

Vatnshiti Rafleiðni Sýrustig

Dags. Tími Stöð °C µS/cm pH

17.8.2021 13:40 1 16 382,2 9,55

14:05 2 16,6 357,4 9,4

14:30 3 16,1 363,1 8,85

12:40 4 15,2 405,1 9,56

16:20 5 20,4 370,9 9,29

15:40 6 16,4 330,5 9,33

5. mynd. Vatnshiti, rafleiðni og sýrustig (pH) á stöðvum 1–6 á árunum 2017–2021.  

6. mynd. Vatnshiti (°C) í Reykjavíkurtjörn á árabilinu 2008–2021, alls 205 mælingar. Gögn úr gagnagrunni 

Náttúrufræðistofu Kópavogs, Vatnahringurinn. 

Rafleiðni í tjörnunum mældist á bilinu 330,5–405,1 µS/cm og var hæstu gildin aftur að finna í 

Suðurtjörn (1. tafla). Rafleiðnigildin falla í öllum tilvikum innan þess breytileika sem þegar hefur sést á 

sýnatökustöðvunum (5. mynd) en eftir sem áður teljast þetta há gildi í vatni þar sem seltuáhrifa gætir 

ekki eða lítið. Það sést vel þegar þau eru borin saman við mælingar í 24 grunnum flatlendisvötnum á 

Íslandi án seltuáhrifa, en í þeim vötnum er leiðnin að meðaltali 134 µS/cm (Marianne Jensdóttir Fjeld 

o.fl. 2016, Haraldur R. Ingvason o.fl. 2017). Jafnframt er þetta há rafleiðni miðað við það sem almennt 

hefur mælst í stöðuvötnum á Íslandi, en algengt er að rafleiðni sé 60–100 µS/cm (gögn úr gagnagrunni 

Yfirlitskönnunar á lífríki íslenskra stöðuvatna, að hluta birt í Hilmar J. Malmquist o.fl. 2010, Eydís Salome 

Eiríksdóttir 2020).  

Ársmeðaltal rafleiðni við Skothúsveg miðað við tólf mánaða tímabil (út frá meðaltali mælinga þegar 

fleiri en ein mæling var tekin í sama mánuði) var 425,2 µS/cm, og spannaði 303,8 µS/m–512 µS/cm 

(Vatnahringurinn, óbirt gögn Náttúrufræðistofu Kópavogs, byggt á 17 mælingum frá janúar–desember 

2021). Þessar mælingar sýna jafnframt að leiðnin hefur haldið áfram að lækka eins og undanfarin ár (7. 

mynd). Niðurstöðurnar sýna því aftur og enn mikilvægi langtímavöktunar og hversu öflugur 

skýringarmáttur slíkra gagna getur verið samanborið við stakar punktmælingar sem einungis lýsa 

ástandinu þegar mælingin er gerð. Eftir sem áður teljast mæligildin há og endurspegla háan styrk 

uppleystra efna í vatninu, sem aftur bendir til að vatnsgæðum kunni að vera að vera ábótavant. 

y = -0,0003x + 21,546
R² = 0,0061

7. mynd. Rafleiðni í Reykjavíkurtjörn á árabilinu 2008–2021, alls 204 mælingar. Gögn úr gagnagrunni 

Náttúrufræðistofu Kópavogs, Vatnahringurinn. Sumarmeðaltal spannar fjóra mánuði, júní–september. Vikmörk 

sýna hámarks- og lágmarksgildi. 

Sýrustig (pH) í tjörnunum mældist á bilinu 8,85–9,56 (1. tafla) og mældust hæstu gildin á stöð 4 í 

Hústjörn og stöð 1 í Norðurtjörn, en lægstu gildin á stöð 3 í Norðurtjörn (5. mynd). Þarna er um 

punktmælingar að ræða, með þeim annmörkum sem þegar hafa verið raktir. Þetta eru nokkuð há gildi 

og að mestu samhljóða gildum sem mældust á fastri sýnatökustöð við Skothúsveg þann 16.8.2021 (pH 

9,58). Ársmeðaltal sýrustigs við Skothúsveg miðað við tólf mánaða tímabil var pH 8,51 og spönnin á 

bilinu pH 7,46–9,7. 

Þegar litið er yfir fyrirliggjandi vöktunargögn um mælingar á sýrustigi, sem einnig hófust árið 2008 

(Vatnahringurinn, óbirt gögn Náttúrufræðistofu Kópavogs), sést að árstíðabundnar sveiflur sýrustigs 

hafa orðið reglulegri á síðari árum (frá 2016) og sumartoppar eru oftast hærri og betur afmarkaðir en 

áður (8. mynd). Þetta hefur gerst á sama tíma og gróður í Tjörninni hefur verið í framrás. Ástæða 

þessara breytinga er væntanlega sú að gróðurinn stillir vatnið og dregur úr uppróti og gruggi, en hin 

mikla frumframleiðsla sem hinum þétta gróðri fylgir, keyrir jafnframt upp pH gildi vatnsins (Eydís 

Salome Eiríksdóttir 2020). Jafnframt flyst framleiðnin að mestu frá svifþörungum, sem einnig leggja sitt 

af mörkum til að grugga tjarnarvatnið, til rótfastra plantna og ásætuþörunga sem vinna beinlínis gegn 

því að hún gruggist. 

 

 

8. mynd. Sýrustig (pH) í Reykjavíkurtjörn á árabilinu 2008–2021, alls 204 mælingar. Gögn úr gagnagrunni 

Náttúrufræðistofu Kópavogs, Vatnahringurinn. Sumarmeðaltal spannar fjóra mánuði, júní–september. Vikmörk 

sýna hámarks- og lágmarksgildi. 

Þegar horft er til samanburðar við önnur vötn og tjarnir má líta til áðurnefndra flatlendisvatna, en 

sýrustig þeirra er að meðaltali pH 8,9 (Marianne Jensdóttir Fjeld o.fl. 2016) og ekki fjarri því sem mælist 

í Vatnsmýri. Sýrustig á þessu bili er svipað og í sambærilegum vötnum á höfuðborgarsvæðinu, t.d. í 

Rauðvatni og Bakkatjörn. Sýrustigsgildi upp á 10 og þar yfir verða hins vegar að teljast há, en þó eru 

vötn á borð við Elliðavatn þar sem slík gildi koma fyrir af náttúrulegum orsökum og geta varað í daga 

eða vikur (gögn úr gagnagrunni Yfirlitskönnunar á lífríki íslenskra stöðuvatna, að hluta birt í Hilmar J. 

Malmquist o.fl. 2010, Marianne Jensdóttir Fjeld o.fl. 2016, Eydís Salome Eiríksdóttir 2020, 

Vatnahringurinn, óbirt gögn Náttúrufræðistofu Kópavogs).  

Síðustu ár hefur vatnssýnum til efnamælinga verið safnað á tveimur stöðum í vatnakerfinu, annars 

vegar um miðbik Norðurtjarnar, á stöð 3 og svo ofan við stíflu við útfall Vatnsmýrartjarnar. Í gegn um 

tíðina hafa þessar mælingar farið fram af nokkrum mismunandi aðilum en nú er komið á samstarf við 

ferskvatnssvið Hafrannsóknastofnunar um að senda þessi sýni til greiningar hja ALS í Danmörku. Vegna 

tafa af margvíslegum ástæðum frestaðist greining sýna ársins 2020 og voru þau greind á sama tíma og 

sýnin frá 2021. Fyrir mistök voru einungis næringarefni greind en ekki TOC eins og verið hefur. 

2. tafla. Styrkur næringarefna í Norðurtjörn, Suðurtjörn og Hústjörn/Vatnsmýrartjörn í ágúst 2015, september 2017, 

desember 2018 og ágúst 2019–ágúst 2021. Til samanburðar eru mælingar frá 29. ágúst 2007, ásamt hæsta og lægsta gildi 

mælinga sama ár (Hilmar J. Malmquist o.fl. 2008). Neðst í töflunni eru umhverfismörk (um.) fyrir næringarefni og lífræn efni 

í vatni skv. reglugerð nr. 796/1999 um varnir gegn mengun vatns (Umhverfisstofnun 2004. 

 

 

Þegar litið er til umhverfismarkaflokka sést að Tjörnin og Vatnsmýrin falla í flokka I–III en samt nokkuð 

misjafnlega eftir hvaða mælibreytu er um að ræða (2. tafla). Sjá má nokkurn breytileika innan flokka 

milli ára sem alla jafna þarf ekki að koma sérstaklega á óvart, en samt vekur styrkur heildar-P í 

Norðurtjörn árið 2021 athygli, ásamt því að heildar-N er í hærri kantinum (Redfield ratio C 106: N 16: 

PO4-P NH4-N NO3-N SiO2 N:P

µg/l um. µg/l µg/l um. µg/l um. µg/l mg/l mg/l um.

16. ágúst 2021

Norðurtjörn 75 III <1,0 660 II <3,0 I <2,0  -  -  - 9

Vatnsmýrartjörn-útfall 22 II <1,0 420 II 23 II 20  -  -  - 19

18. ágúst 2020

Norðurtjörn 27 II <1,0 410 II <3,0 I <2,0  -  -  - 15

Vatnsmýrartjörn-útfall 21 II 4 440 II 43 III 200  -  -  - 21

22. ágúst 2019

Norðurtjörn 22 II 3 380 II <3 I <0,09 1,7 (Si) 5,66 III 17

Vatnsmýrartjörn-útfall <5 I 8 570 II 62,4 III 64,7 14,7 (Si) 2,75 II  "

23. desember 2018

Norðurtjörn 9 I * 870 III 162 III 54,0 41,7 2,3 III 97

Hústjörn 10 I * 1100 III 64 III 54,9 56 1,99 II 110

14. september 2017

Norðurtjörn 38 II * 490 II 27 II 0,98 10,8 5,71 III 13

Hústjörn 6 I * 320 II 50 III 35,0 33,5 3,07 III 53

18. ágúst 2015

Norðurtjörn 21 II 7 430 II 4 I 1,6 20,4 5,36 III 20

Suðurtjörn 26 II 13 347 II 40 III 1,0 30,3 4,19 III 13

Hústjörn 18 I 2 278 I 14 II 11 36,9 4,23 III 15

29. ágúst 2007

Norðurtjörn 181 V 74 1075 III 40 12,8 V 6

  lægsta og hæsta gildi 2007 76-181 III–V 37-74 810-1.425 III 19-594 5,6-12,8 III–V

Suðurtjörn 86 III 31 725 II 20 8,0 IV 8

  lægsta og hæsta gildi 2007 66-191 III–V 31-118 695-1.400 II–III 18-580 5,5-12,6 III–V

Vatnsmýrartjörn 105 IV 58 610 II 49 5,9 III 6

  lægsta og hæsta gildi 2007 40-105 III–IV 23-58 610-1.400 II–III 49-424 5,5-7,5 III–IV

Umhverfismörk (um.) PO4-P

µg/l

I  næringarfátækt (oligotrophy) <10

II  lágt næringarefnagildi (oligo-/mesotrophy) 10-20

III  næringarefnaríkt (meso-/eutrophy) 20-50

IV  næringarefnaauðugt (eutrophy) 50-100

V  ofauðugt (hypertrophy) >100

<1,5

1,5-3

3-6

6-10

>10

<10

10-25

25-100

100-250

>250

<300

300-750

750-1.500

>2.500

>150

P 1). Síðustu ár eiga það sammerkt að flestir mæliþættir eru nú lægri en árið 2007, en sem fyrr verður 

að hafa í huga að um einsskiptis mælingar er að ræða og því er rétta að bera saman mælingar sem 

gerðar eru á svipuðum árstíma (ágúst), enda sýna mælingar frá 2007 að töluverður munur getur verið 

milli árstíða (Hilmar J. Malmquist o.fl. 2008). Fyrirliggjandi niðurstöður benda til þess að vatnsgæði 

m.t.t. næringarefna hafi haldist svipuð milli ára og séu töluvert betri en árið 2007. 

Blaðgrænumælingar 

Náttúrufræðistofa Kópavogs hefur mælt blaðgrænu í Tjörninni frá árinu 2008, (Vatnahringurinn, óbirt 

gögn Náttúrufræðistofu Kópavogs) (3. tafla). Árið 2021 mældist magn blaðgrænu-a á bilinu 1,9–18,8 

µg/l og voru allar mælingar undir 20µg/l (9. mynd). Það gefur ársmeðaltal upp á 7,1 µg/l, sem jafnframt 

er lægsta ársmeðaltal frá upphafi þessara samfelldu mælinga. Gróflega má segja að magn blaðgrænu-

a myndi tveggja toppa feril þar sem fyrri toppurinn nær hámarki um mánaðarmótin júní/júlí og svo 

hausttopp sem rís í september og nær hámarki í okróber uppá 16,2 µg/l, en fellur svo og mælist lægsta 

gildi ársins í desember eða 1,9 µg/l.  

 

 

9. mynd. Magn blaðgrænu-a í Reykjavíkurtjörn árið 2021. 

Hið lága ársmeðaltal blaðgrænu-a árið 2021 setur Tjörnina í I flokk (næringarefnafátækt/oligotrophy) 

m.t.t. umhverfismarka fyrir blaðgrænu-a (Umhverfisstofnun 2004) og er það í fyrsta skipti í þessari röð 

mælinga, sem staðið hefur frá árinu 2008, sem það gerist. Seinustu ár hafa gildin verið á milli 11 og 12 

µg/l og tjörnin verið í II flokki (lágt næringarefnagildi). Árin 2008–2016 voru gildin hærri og breytilegri 

og settu Tjörnina í II – III flokk (3. tafla). Til eru blaðgrænumælingar sem gerðar voru í Reykjavíkurtjörn 

í júní og júlí 1978 og eru þær að jafnaði heldur hærri en mælst hefur undanfarin ár, eða á bilinu 19,3–

42,8 µg/l og að meðaltali 35,5 µg/l (Gunnar St. Jónsson o.fl. 1978). Samkvæmt þeim mælingum var 

Tjörnin í umhverfismarkaflokki III og IV árið 1978.  

3. tafla. Magn blaðgrænu-a (µg/l) í Norðurtjörn árin 2008–2021. Ársmeðaltöl eru byggð á mælingum sem að 

jafnaði eru framkvæmdar mánaðarlega og meðaltali mælinga þegar um er að ræða fleiri en eina mælingu í 

mánuði (Vatnahringurinn, óbirt gögn Náttúrufræðistofu Kópavogs). Árið 2008 vantar mælingar á blaðgrænu 

fyrstu þrjá mánuði ársins. Neðst í töflunni eru umhverfismörk (um.) fyrir blaðgrænu í vatni skv. reglugerð nr. 

796/1999 um varnir gegn mengun vatns (Umhverfisstofnun 2004).  

 

Þegar heildarniðurstöður mælinga blaðgrænu-a eru skoðaðar yfir tímabilið 2008–2021 kemur í ljós að 

þótt magn blaðgrænu hafi alltaf verið sveiflukennt, virðist hafa orðið breyting í takti og útslagi (10. 

mynd)(Vatnahringurinn, óbirt gögn Náttúrufræðistofu Kópavogs). Sveiflur voru óreglulegar frá 2008–

2011, en þá er eins og nokkur regla komist á sem felst í því að frá 2012 kemur fram vetrarlágmark, lítill 

vortoppur (apríl) og greinilegur hausttoppur (í ágúst–október). Reglulegar sveiflur á borð við þetta má 

iðulega sjá í náttúrulegum vistkerfum, þótt magn blaðgrænu sé mjög mikið í hæstu toppunum. Ekki er 

að sjá að heildarmagn blaðgrænu eða ársmeðaltal hennar sé að breytast á þessu tímabili. Þessi taktur 

helst að mestu til og með ársins 2016, en eftir það virðist þriðji takturinn taka við, þar sem útslög verða 

minni og ársmeðaltöl lægri. Hvað varðar magn blaðgrænu-a og reglufestu í sveiflum þess virðist því 

sem um verulega breytingu til batnaðar sé að ræða, þegar litið er til lengri tíma. 

Ár Ársmeðaltal Staðalfrávik Miðgildi Fjöldi mánaða

2008 44,3 53,8 23,1 9

2009 14,5 6,1 14,8 12

2010 14,5 8,6 17,4 9

2011 24,1 15,3 21,5 10

2012 13,7 16,4 7,5 11

2013 19,7 15,3 13,2 11

2014 21,5 17,2 17,1 12

2015 13,4 13,0 11,0 12

2016 20,2 14,5 14,6 10

2017 11,9 5,4 12,3 11

2018 12,9 8,3 12,0 10

2019 11,5 7,1 11,8 12

2020 11,1 11,9 9,1 11

2021 7,1 4,4 6,9 12

Umhverfis- Blaðgræna

mörk (um.) µg/l

I <8 Næringarfátækt (oligotrophy)

II 8-15 Lágt næringarefnagildi (oligo-/mesotrophy)

III 15-30 Næringarefnaríkt (meso-/eutrophy)

IV 30-45 Næringarefnaauðugt (eutrophy)

V >45 Ofauðugt (hypertrophy)

10. mynd. Magn blaðgrænu-a (µg/l) í Reykjavíkurtjörn á árunum 2008–2021, alls 199 mælingar. Vatnahringurinn, 

óbirt gögn Náttúrufræðistofu Kópavogs.  

Vatnagróður 

Einn af verkþáttum þessa verkefnis frá upphafi hefur verið að fylgja eftir útbreiðslu vatnagróðurs, sem 

hefur tekið stakkaskiptum á undanförnum árum. Verklagið hefur þróast í takt við þessar breytingar, frá 

því að meta nákvæmlega gróðurþekju og tegundasamsetningu á sniðum, yfir í að fara um og leita 

markvisst að lítt- eða ógrónum blettum (Haraldur R. Ingvason o.fl. 2020). Í heildina reyndist 

Vatnagróður afar útbreiddur Reykjavíkurtjörn í ágúst 2021 og samanstóð sem fyrr af smánykru 

(Potamogeton berchtoldii), sem var í miklum meirihluta, og fjallnykru (Potamogeton alpinus), sem vex 

í brúskum inn á milli og alloft þar sem þekja smánykru er gisin (11. mynd).  

Suðurtjörnin reyndist full gróin þar sem farið var um og þekja nær alls staðar 100% nema fast við land 

þar sem grjót er í botni. Einnig var aðeins minni þekja í horninu við Hljómskálann, líklega nær 70%. 

Smánykra var ríkjandi í tjörninni og náði allstaðar yfirborði. Fjallnykru varð vart en hún náði hvergi 

yfirborði og var helst að finna í götum í þekju smánykru. 

Norðurtjörnin var einnig vel gróin smánykru og fjallnykra fannst á stöku stað eins og í Suðurtjörninni. 

Að þessu sinni náði smánykran í Norðurtjörninni ekki yfirborði og fjallnykran ekki heldur (12. mynd). 

Þekja smánykrunnar var víða 100% en líklega voru þó heldur fleiri svæði með minni þekju í ár en árið 

2020, eða 70-80% þekju (13. mynd). Skyggni í vatninu og birta voru hins vegar ekki eins og best verður 

á kosið þegar athuganir fóru fram og sólar naut aðeins lítillega. Það gæti valdið því að þekja hafi heldur 

verið vanmetin en tilfinningin var þó að gróður væri gisnari í Norðurtjörninni í ár en síðustu ár þótt 

útbreiðslan væri svipuð. Vera má að kalt vor hafi seinkað gróðrinum og hann hafi því ekki en verið 

búinn að ná þeim þéttleika eða vaxtarhæð í dýpri og skjólminni hlutum Tjarnarinnar, sem sést hefur 

síðustu ár. 

 

y = -0,0015x + 79,817
R² = 0,0319

0

10

20

30

40

50

60

70
B

la
ð

gr
æ

n
a-

a 
(µ

g
/l

)



 Lífríki Tjarnarinnar 2021 

15 
 

 

 11. mynd. Fjallnykra (stórgerð blöð og grófir stilkar) vex gegnum gisna smánykrubreiðu. 

 

12. mynd. Smánykrubreiða rétt neðan vatnsborðs (mynd frá 2020). 

Eins og fyrri ár var gróðufar einnig kannað í tjörnum á Vatnsmýrarsvæðinu. Hústjörn var kafgróin að 

vanda og hefur verið frá því að vöktun hófst. Í Vatnsmýrartjörn var smánykra, enn í verulegri sókn, en 

hennar varð fyrst vart þar árið 2019. Vatnsmýrartjörn er afar grunn og var áður ógróin og hefur þessi 

framvinda haft nokkur áhrif, m.a. gert sýnatöku af botndýrum og hornsílum erfiðari í framkvæmd. 

13. mynd. Blettóttur gróður nærri stöð 1. Greina má hornsílatorfu yfir berum botninum (mynd frá 2020). 

 

14. mynd. Síki milli Hústjarnar og útfalls Vatnsmýrartjarnar (mynd frá 2020).  

Það er t.d. nógu vandasamt að koma trektargildru niður á svo grunnu vatni sem þarna er, þótt það sé 

ekki kafgróið. Þetta gæti gert það að verkum að endurskoða þurfi framkvæmd sýnatöku í 

Vatnsmýrartjörn. Vatnsmýrarsvæðið er afmarkað og samtengt af síkjum sem eru þéttgróin smánykru 

og þráðnykru, en meðfram bökkum vex annar vatna- og votlendisgróður s.s. gulstör, hófsóley og 

lófótur (14. mynd). 

Gróðurframvinda Tjarnarinnar hefur verið hröð síðustu ár og má nú telja hana allt að því fullgróna. 

Gróðurmagn er mikið en einungis tvær tegundir hafa enn sem komið er náð sér á strik, þ.e. smánykra 

og fjallnykra. Báðar eiga það sameiginlegt að ná fótfestu við margvíslegar umhverfisaðstæður, t.d. er 

smánykra talin nokkuð þolin planta sem þoli vel næringarefnaríkt (ofauðgað) umhverfi (Preston og 

Croft 2001). Smánykra er einnig talin öflugur landnemi sem getur breiðst hratt út í nýju eða röskuðu 

búsvæði (Akhani 2014). Jafnframt hafa fjallnykra og smánykra talist ákjósanlegar tegundir við 

skipulagða endurheimt grunnra vatna (Hilt o.fl. 2006). Auknum vatnagróðri fylgir m.a. skjól og 

fjölbreyttari búsvæði fyrir vatnadýr. Gróðurinn stillir einnig vatnið og dregur úr gruggi og uppróti 

botnsets af völdum vinda, sem minnkar líkur á því að næringarefni og þungmálmar sem bundnir eru í 

botnsetinu komist aftur í umferð, en slíkt endurtekið upprót næringarefna getur t.d. stuðlað að vexti 

svifþörunga og aukið hættu á blóma af þeirra völdum (sjá t.d. Scheffer 2004). Í þessu ljósi er 

eftirtektarvert að skoða þessa þrjá fasa sem sem virðist mega greina í magni blaðgrænu-a og hvernig 

magn hennar og árstíðabundin útslög hafa breyst eftir því sem þekja gróðurs hefur aukist. 

Smádýralíf 

Mjúkur setbotn – kajaksýni 

Samtals fundust 20 tegundir og hópar í kajak kjarnasýnum úr botnseti í Reykjavíkurtjörn árið 2021 (4. 

tafla). Í Norðurtjörn fundust 17 hópar (voru 11 árið 2016) og einnig 17 í Suðurtjörn (voru 13 árið 2016). 

Af þessum 17 hópum voru 14 sameiginlegir með Norður- og Suðurtjörn. Heildarþéttleiki í Suðurtjörn 

var alls 138.571 dýr/m2, en ívið lægri í Norðurtjörn eða 112.619 dýr/m2.  

Helstu dýrahópar sem fundust í kjarnasýnunum í báðum hlutum Tjarnarinnar voru ánar, vatnaflær og 

rykmýslirfur, en að auki komu augndíli og skelkrebbi fyrir í töluverðum þéttleika i Suðurtjörn. Þéttleiki 

ánanna var tvöfallt meiri í Norðurtjörn en það sem vekur athygli er að mismunandi hópar eru ríkjandi 

í tjarnarhlutunum, sundánar í norðurtjörn en pottormar (einnig kallaðir taðormar) í Suðurtjörn (4. 

tafla). Mögulega kemur þessi munur til af því að Suðurtjörnin hefur verið gróin lengur en Norðurtjörnin, 

en pottormarnir eru gjarna algengir þar sem mikið fellur til af lífrænum leifum s.s. gróðurleifum. Athygli 

vekur hve lítið er af röránum í sýnunum en þeir eru oft algengir þar sem mikið fellur til af lífrænum 

leifum. Af vatnaflóm voru burstafló og mánaflær (tegundahópur) algengastar. Báðar eru botnlægar en 

á meðan mánaflærnar halda sig á og við setyfirborði eru burstaflærnar að róta um í setinu sjálfu og því 

eina tegundin sem á sitt raunverulega búsvæði í botnleðjunni. Kúlufló finnst í flestum búsvæðum en 

broddfló er frekar botnlæg og finnst oft þar sem gróið er. Gildru- eða svifháfssýni eru því alla jafna betri 

mælikvarði á þéttleika vatnaflóa, að burstaflónni undanskilinni. 

Þegar litið er til mýflugulirfa eru ránmý og toppmý algengustu hóparnir. Toppmýslirfurnar lifa ofan í 

leðjunni og lifa á groti og smáþörungum meðan ránmý lifir á setyfirborði og lifir á ýmsum smádýrum, 

þ.m.t. öðrum mýlirfum. Þegar heildarsamsetning botnlífríkis í setkjörnunum er skoðuð (þéttleiki og 

hlutdeild), sést að þótt um sé að ræða nánst alveg sömu hópa í Norður- og Suðurtjörn er hlutdeild 

þeirra nokkuð misjöfn á þann veg að Norðurtjörnin er einsleitari, þ.e. það eru færri hópar sem standa 

undir megninu af þéttleikanum en í Suðurtjörn (15. og 16. mynd). Ánar eru langstærsti hópurinn í 

Norðurtjörn, þá koma vatnaflær og svo rykmý, en aðrir hópar eru afar fáliðaðir. Í Suðurtjörn er fjöldi 

og hlutdeild mun jafnari og þar koma skelkrebbin að auki sterk inn. 

4. tafla. Þéttleiki hryggleysingja í kajak kjarnasýnum úr botnseti Reykjavíkurtjarnar í ágúst 2021. 

Tölugildi eru meðalþéttleiki (fjöldi dýra/m2) og staðalskekkja (st.sk.). Fjöldi kajaksýna í hverri tjörn 

kemur fram í sviga. 

 

 

 

15. mynd. Þéttleiki hryggleysingja (fjöldi dýra/m2) í kajaksýnum úr botnseti í Norðurtjörn og Suðurtjörn 

í ágúst 2021. Innan sviga er heildarþéttleiki hryggleysingja á m2 í hvorri tjörn. 

Áhugavert er að skoða hvernig þéttleiki og hludeild dýra í botnseti hefur sveiflast gegn um tíðina. Gögn 

frá 1989 sýna fram á mun meiri heildarþéttleika en á síðari árum, en á þeim tíma var Tjörnin ógróin 

Meðaltal st.sk. Meðaltal st.sk.

Þráðormar, Nematoda 476 275 1.270 840

Vatnabobbi, Radix balthica 476 476 476 389

Ertuskel, Pisidium  teg. 238 238 0 0

Ánar (Oligochaeta)

Sundánar (Naididae) 57.619 21.259 7.619 5.040

Röránar (Tubificidae) 0 0 4.127 4.127

Pottormar (Enchytraeidae) 3.333 1.760 17.778 7.302

Chaetogaster  teg. 238 238 0 0

Samtals ánar 61.190 23.257 29.524 16.468

Rykmý (Chironomidae) lirfur

Ránmý (Tanypodinae) 9.286 1.621 6.667 5.245

Vatnsmý (Orthocladiinae) 476 476 2.857 550

Slæðumý (Tanytarsini) 952 673 2.857 550

Toppmý (Chironomini) 2.857 389 6.984 5.197

Samtals rykmýslirfur 13.571 3.159 19.365 11.542

Vatnaflær (Cladocera)

Burstafló, Ilyocryptus sordidus 15.238 6.494 9.841 5.284

Mánaflær, Alona  teg. 11.905 4.407 10.794 8.889

Kúlufló, Chydorus sphaericus 476 275 2.857 1.100

Broddfló, Macrothrix hirsuticornis 4.286 2.412 3.492 3.492

Gárafló, Alonella nana 0 0 317 317

Ranafló, Bosmina longirostris 0 0 317 317

Samtals vatnaflær 31.905 13.589 27.619 19.399

Árfætlur (Copepoda)

Ormdíli (Canthocamptidae) 238 238 0 0

Augndíli (Cyclopidae) 3.810 869 23.810 10.184

Samtals árfætlur 4.048 1.107 23.810 10.184

Skelkrebbi (Ostracoda) 714 456 36.508 28.795

Heildarþéttleiki 112.619 23.059 138.571 54.703

Norðurtjörn (n = 4) Suðurtjörn (n = 3)

með öllu og í raun um allt annað vistkerfi að ræða en í dag (Ólafur Karl Nielsen 1991). Ánar og vatnaflær 

hafa alltaf verið ráðandi hópar ásamt árfætlum og rykmýi þótt innbyrðis hlutföll milli tjarnarhlutanna 

og milli ára séu misjöfn (16. mynd). Heildarþéttleiki er einnig afar breytilegur á milli ára en ekki er að 

sjá greinileg tengst milli gróðurþekju og botndýrasamfélaga. Á þessu tímabili hafa tjarnarhlutarnir gróið 

upp eins og fram kemur á öðrum stað í þessari skýrslu. 

 

16. mynd. Hlutdeild (%) og þéttleiki (fjöldi dýra/m2) hryggleysingja í kajaksýnum í Norðurtjörn og Suðurtjörn 

2021, 2018, 2016 og 1989. Tölur í sviga eru heildarþéttleiki dýra, tölur á súlunum eru meðalþéttleiki hvers 

dýrahóps. Meðalþéttleiki hópsins annað er ekki sýndur, en hann var á bilinu 111–714 dýr/m2. 

 

17. mynd. Meðalþéttleiki dýra (fjöldi á m2) í kajak kjarnasýnum úr botnseti í 49 ferskum íslenskum vötnum. Rauð súla markar 

meðal heildarþéttleika dýra í Reykjavíkurtjörn á rannsóknatímabilinu. Óbirt gögn úr verkefninu „Yfirlitskönnun á líftríki 

íslenskra vatna; samræmdur gagnagrunnur“. 

Ef heildarþéttleiki dýra úr botnseti Reykjavíkurtjarnar er settur í samhengi við önnur vötn á landinu og 

borinn saman við safn 49 vatna úr verkefninu „Yfirlitskönnun á lífríki íslenskara vatna“ þar sem undan 

eru skilin ísölt vötn og jökulvötn, kemur í ljós að Tjörnin fellur mjög ofarlega í þeim samanburði. 

Meðaltal fyrir tjarnarhlutana og árin 1989, 2016, 2018 og 2021 er uppá 234.847 dýr á m2 setur hana í 

annað sætið (rauð súla) næst á eftir Vífilsstaðavatni (17. mynd). 

 

Mjúkur setbotn – gildrusýni 

Krabbadýr 

Samtals fundust 7 tegundir og hópar krabbadýra í trektagildrum í Reykjavíkurtjörn og Vatnsmýri árið 

2021. Um var að ræða 4 tegundir og hópa vatnaflóa (Cladocera), tvo hópa árfætlna (Copepoda); 

augndíli og ormdíli, auk skelkrebba (Ostracoda). 

5. tafla. Þéttleiki krabbadýra (fjöldi dýra/m2) í trektagildrum á setbotni í Norðurtjörn (stöðvar 1–3), Suðurtjörn (stöð 4), 

Vatnsmýrartjörn (stöð 5) og Hústjörn (stöð 6) árið 2021. 

 

Heildarþéttleiki krabbadýra á sýnatökutímabilinu var 2.892–80.512 dýr/m2 (5. tafla). Uppreiknuð 

heildarveiði nemur 126.191 dýrum (17. mynd) sem er aðeins um helmingur síðast árs og næstlægsti 

þéttleiki frá árinu 2017 (Haraldur R. Ingvason o.fl. 2017, 2020). Munar þar mest um fækkun mánaflóa 

(Alona tegunda) milli ára en þéttleiki þeirra er sá langlægsti frá upphafi. Við úrvinnslu var ekki greint 

milli mánaflóategunda þar sem greining þeirra getur verið alltímafrek. Þó er ljóst að smávaxnar 

mánaflóategundir voru í meirihluta, tegundir á borð við Alona rectangula. Tegundasamsetning var 

fábrotin eins og fyrri ár, mánaflær og kúlufló (Chydorus sphaericus) finnast á öllum stöðvum í Norður- 

og Suðurtjörn, broddfló (Macrothrix hirsuticornis) finnst á flestum stöðvum en  gárafló (Alonella nana) 

er sárasjaldgæf. Þéttleiki vatnaflóa var langmestur á stöð 5 í Vatnsmýrartjörn þar sem kúlufló var 

yfirgnæfandi, en hún var einnig algengust í Norður- og Suðurtjörn. Næst mestan þéttleika var að finna 

í Suðurtjörn og litlu lægri í Norðurtjörn. Þéttleikinn var lægstur í Hústjörn og þar voru mánaflær ívið 

algengari en kúlufló. 

Meðal árfætlna bar augndílið nánast alltaf uppi þéttleikann en eins og í tilviki vatnaflónna var mikill 

munur í þéttleika milli stöðva. Stöð 5, Vatnsmýrartjörn skar sig sérstaklega úr hvað varðaði þéttleika 

augndílis en skelkrebbi voru einnig langalgengust á þeirri stöð. Stöðvar 1 í Norðurtjörn og 4 í Suðurtjörn 

voru næstar í þéttleika árfætlna og afar svipaðar, en minnstan þéttleika var að finna á stöð 6 í Hústjörn 

eins og í tilviki vatnaflónna. 

17.8.2021

Stöð 1 Stöð 2 Stöð 3 Stöð 4 Stöð 5 Stöð 6

Vatnaflær (Cladocera)

Broddfló, Macrothrix hirsuticornis 180 476 1.203 773 0 0

Gárafló (Alonella nana ) 0 0 0 14 0 56

Kúlufló, Chydorus sphaericus 6.173 1.862 4.620 4.074 35.054 889

Mánafló, Alona  tegundir 718 1.783 2.051 3.604 8.623 945

Samtals vatnaflær 7.070 4.121 7.873 8.465 43.677 1.890

Árfætlur (Copepoda) og skelkrebbi (Ostracoda)

Augndíli, Cyclops  tegundir 4.488 2.166 696 4.336 16.777 720

Ormdíli (Canthocamptidae) 14 0 0 0 0 0

Ógreint ungviði (nauplius) 1.243 185 861 1.298 4.311 158

Skelkrebbi (Ostracoda) 41 0 0 0 15.746 124

Samtals árfætlur og skelkrebbi 5.786 2.351 1.557 5.634 36.835 1.001

Heildarþéttleiki krabbadýra 12.856 6.472 9.430 14.099 80.512 2.892

18. mynd. Hlutdeild mismunandi tegunda og hópa krabbadýra í Reykjavíkurtjörn og Vatnsmýri á árunum 2017–

2021. Fjöldi einstaklinga er táknaður með n. 

Samkvæmt erlendum rannsóknum eru tegundasamfélög vatnaflóa taldar gefa vísbendingu um 

næringarefnaástand og vatnsgæði stöðuvatna. Þannig hefur há hlutdeild gáraflóar (sem hefur verið 

sárasjaldgæf) verið talin vísbending um gott vistfræðilegt ástand, á meðan kúlufló og mánaflóin Alona 

rectangula benda til lakara ástands (Thienpont o.fl. 2015, Bjerring o.fl. 2008, de Eyto o.fl. 2003). Einnig 

sýna niðurstöður erlendra rannsókna að tegundafæð vatnaflóa og mikill þéttleiki einnar eða mjög fárra 

tegunda helst í hendur við slakt vistfræðilegt ástand. Enn sem komið er, benda samfélög 

smákrabbadýra því til þess að vistfræðilegt ástand Tjarnarinnar eigi enn nokkuð í land til að teljast gott, 

en þess ber jafnframt að geta að framvinda í Tjörninni hefur verið mjög hröð og væntanlega tekur 

nokkurn tíma fyrir nýjar tegundir að „nema land“. Broddfló virðist sækja í sig veðrið hvað útbreiðslu 

varðar og finnst nú á öllum fjórum stöðvunum í Tjörninni. 

Þyrildýr 

Samtals voru greindar 16 tegundir og hópar þyrildýra í trektagildrum í Reykjavíkurtjörn og Vatnsmýri 

árið 2021. Fleiri tegundir finnast á svæðinu, sem eru annað hvort örðugar/tímafrekar í greiningu, eða 

fágætar og voru þær settar saman í hópinn ógreind/önnur þyrildýr (6. tafla). Ein af ógreindu tegundum 

var þó það algeng að henni var haldið utan við safnhópinn og kallast óviss tegund í töflu. 

6. tafla. Þéttleiki þyrildýra (fjöldi dýra/m2) í trektagildrum á setbotni í Norðurtjörn (stöðvar 1–3), 

Suðurtjörn (stöð 4), Vatnsmýrartjörn (stöð 5) og Hústjörn (stöð 6) árið 2021. 

 

Heildarþéttleiki þyrildýra í ágúst 2021 var afar breytilegur milli stöðva eða 2.624–793.959 dýr/m2 og 

uppreiknuð heildarviði 2.428.235 dýr/m2. Þéttleiki var mestur í Norðurtjörninni, sérstaklega á stöðvum 

2 og 3 og síðan á stöð 4 í Suðurtjörninni. Tegunda- og hópasamsetning var einnig heilt yfir svipuð í 

Norður- og Suðurtjörn. Næst minnstan þéttleika var að finna í Hústjörn á stöð 6 og einnig var tegunda 

og hópasamsetning, ásamt innbyrðis hlutdeild þeirra, nokkuð frábrugðin því sem sást í Tjörninni. 

Vatnsmýrartjörn skar sig svo algerlega úr þar sem afar lítið fannst þar af þyrildýrum. Heilt yfir voru 

svuntuþyrlur, slóðaþyrlur og spaðaþyrlur algengastar ásamt einni ógreindri en mjög algengri tegund. 

Óhætt er að segja að miklar sveiflur sjáist í þéttleika og hlutdeild þyrildýrategunda og hópa í tíma og 

rúmi eins og sést þegar átta helstu hópum þyrildýra er fylgt eftir (19. mynd). Augljósa vandamálið við 

þennan dýrahóp er að sjálfsögðu stærð hópsins „ógreind þyrildýr“, en til að greina hann sundur þarf 

tíma og sérfræðiþekkingu sem einungis finnst utan landsteinanna. Að þeim hópi slepptum þá virðist 

um afar litla reglu eða lengri tíma framvindu að ræða í því hvaða hópar ná yfirhöndinni. Þannig virðast 

pottþyrla, slóðaþyrla og skottþyrla skiptast á meðan svuntuþyrlur halda sínu striki. Vera má að hending 

ráði nokkru um hvaða framvinda fer af stað á hverjum tíma í þessari smásæju veröld og þar með hvaða 

hópar ná yfirhöndinni. Eftir sem áður er fovitnilegt að fylgja þessum hópum eftir, því mergð 

þyrildýranna hefur ævinlega verið mikil og þau því virkir þátttakendur í vistkerfi Tjarnarinnar. 

Hvað samanburð við önnur vötn varðar, þá er þéttleiki þyrildýra í Reykjavíkurtjörn og Vatnsmýri heilt 

yfir hár miðað við niðurstöður annarra rannsókna Náttúrufræðistofunnar (Hilmar J. Malmquist o.fl. 

2009) þar sem sambærilegum aðferðum hefur verið beitt (Þóra Hrafnsdóttir o.fl. 2015, Haraldur R. 

Ingvason o.fl. 2017, 2020). 

17.8.2021

Stöð 1 Stöð 2 Stöð 3 Stöð 4 Stöð 5 Stöð 6

Þyrildýr (Rotifera)

Fjaðurþyrla, Polyarthra tegund 3.681 23.766 10.123 0 0 0

Mánaþyrla Lecane  tegundir 0 0 0 9.202 1.125 90.728

Monommata longiseta 0 0 0 920 0 1.500

Mytiliina tegund 0 1.760 0 1.840 0 0

Pottþyla, Brachionus  tegundir 11.043 6.162 6.748 0 0 5.999

Rotatoria  tegund 0 0 0 0 0 750

Scaridium  tegund 0 0 0 0 0 3.749

Skottþyrla, Trichocerca tegund 0 0 0 5.521 0 2.249

Slóðaþyrla, Filinia longiseta 44.171 194.529 148.464 920 0 11.997

Spaðaþyrla, Keratella quadrata 48.772 160.200 131.593 0 0 2.249

Sporðþyrla Euchlanis  tegundir 7.362 65.136 53.987 920 0 0

Svuntuþyrla, Notholca  tegundir 106.747 183.086 175.457 163.801 187 1.500

Svuntuþyrla, Notholca acunimata 920 880 3.374 0 0 0

Svuntuþyrla, Notholca foliacea 0 0 0 0 0 750

Trichotria tegund 12.883 16.724 10.123 11.043 0 22.495

Óviss tegund 168.402 76.579 53.987 119.630 0 36.741

Ógreind / önnur þyrildýr 55.214 65.136 64.109 2.761 1.312 17.246

459.195 793.959 657.965 316.559 2.624 197.952



 Lífríki Tjarnarinnar 2021 

23 
 

 

19. mynd. Hlutdeild mismunandi tegunda og hópa þyrildýra í Reykjavíkurtjörn og Vatnsmýri á árunum 2017–2021. Fjöldi 

einstaklinga er táknaður með n. 

Þyrildýr geta gegnt hlutverki vísitegunda varðandi vatnsgæði, en erlendis finnst t.d. slóðaþyrlan Filinina 

longiseta (Nogrady and Seagers 2002) og pottþyrlur (Brachionus sp.) (Makarewicz 1993) helst í 

grunnum vötnum og tjörnum þar sem styrkur næringarefna er mikill og leiðni er há. Þær hafa því verið 

notaðar erlendis sem vísitegundir á mikinn næringarefnastyrk eða ofauðgun vatna (Saksena 1987). 

Hlutdeild pottþyrlna hefur verð afar sveiflukennd. Pottþyrla kom t.d. ekki fram í sýnum frá 2020 en 

lítilsháttar sást af henni árið 2021. Skottþyrlur (Trichocerca), sem halda sig gjarna í vatnagróðri (Helgi 

Hallgrímsson, 1990), virtust hins vegar vera að sækja á mill áranna 2018 og 2019 en árið 2021 var lítið 

af þeim (19. mynd). 

Til viðbótar við krabbadýr og þyrildýr veiddust ýmsir aðrir dýrahópar í trektagildrurnar (7. tafla). Meðal 

þeirra má nefna ögðulirfur (sundlirfur) sem fundust á fjórum stöðvum af sex og komu fyrir í nokkrum 

þéttleika á stöð 1 og 3. Sumar tegundir þessara lirfa valda svokölluðum sundmannakláða hjá fólki. 

7. tafla. Þéttleiki annarra dýrahópa en krabbadýra og þyrildýra (fjöldi dýra/m2) í trektagildrum á setbotni í 

Norðurtjörn (stöðvar 1–3), Suðurtjörn (stöð 4), Vatnsmýrartjörn (stöð 5) og Hústjörn (stöð 6) árið 2021. 

17.8.2021

Stöð 1 Stöð 2 Stöð 3 Stöð 4 Stöð 5 Stöð 6

Aðrir hópar úr trektagildrum

Flatormar (Turbellaria) 1.339 27.287 12.969 566 94 34

Ögður, sundlirfur (Trematoda) 345 40 177 0 94 0

Þráðormar (Nematoda) 14 53 241 0 203 79

Kviðbustungar Chaetogaster  tegundir 0 13 211 41 259 0

Sundánar (Naididae) 115 40 63 0 1.091 68

Vatnasniglar (Gastropoda) 0 0 0 0 113 0

Vatnamaurar (Hydracarina) 0 0 0 14 11 34

Rykmýslirfur (Chironomidae) 373 542 228 55 0 56

2.186 27.974 13.889 677 1.864 270

Fiskar 

Frá því að farið var að fylgjast með magni og útbreiðslu hornsíla á tjarnarsvæðinu hafa hornsílagildrur 

alls verið lagðar á níu stöðvum í Reykjavíkurtjörn og tjörnunum í Vatnsmýri. Af þessum stöðvum hefur 

mest áhersla verið lögð á stöðvar 1–6, þar sem þær liggja eftir öllu tjarnakerfinu. Lengst af hafa gildrur 

verið lagðar bæði í júní og ágúst, m.a. til að afla upplýsinga um hrygningartíma sílanna og afdrif hinna 

mismunandi árganga. Í ljósi þeirra upplýsinga sem þegar hafa safnast var árið 2020 ákveðið að einfalda 

sýnatökuna og leggja aðeins gildrur fyrir hornsíli í ágúst á stöðvum 1–6 og var því verklagi fram haldið 

árið 2021. 

Hornsílaveiði 

Annað árið í röð varð brestur í veiði í Vatnsmýrartjörn miðað við fyrri ár, en alls veiddust þar 12 síli árið 

2021 (8. tafla). Þetta er mikil breyting þar sem áður var að finna mikla mergð síla á þessum slóðum. 

Verulegar breytingar eru að verða á gróðurfari Vatnsmýrartjarnar þar sem hún er að gróa upp. Þar sem 

tjörnin er mjög grunn gæti þessi framvinda gert það að verkum að rými fyrir hornsíli fari minnkandi eða 

að þau flakki minna um og veiðist því síður. Ekki varð vart við alvarlegan súrefnisskort neins staðar í 

vatnakerfinu eins og árið 2020 (Haraldur R. Ingvason o.fl.2020) 

8. tafla. Fjöldi veiddra hornsíla í Norðurtjörn (stöðvar 1–3), Suðurtjörn (stöð 4), Vatnsmýrartjörn (stöð 5) og 

Hústjörn (stöð 6) í ágúst 2021, ásamt fjölda síla í hlutsýni sem hirt var úr afla til frekari athugana á 

rannsóknarstofu. 

 

 

Árið 2021 veiddust á bilinu 0,2–16,6 síli í gildru á klukkustund eða að meðaltali 10 síli í gildru á 

klukkustund (8. tafla). Heildarveiðin var rúm 2.800 síli, sú næst mesta frá 2017 og ívið meiri en 2018 

þrátt fyrir afar litla veiði á stöð 5 (Vatnsmýrartjörn). Afli á stöðvum 1–4 er heldur meiri en síðustu ár og 

stöð 6 slagar í það sem best hefur gerst (20. mynd). Á árabilinu 2015–2021 hefur veiðin verið töluvert 

breytileg milli stöðva, en að meðaltali um 11,4 síli á klukkustund og 7,2 frá árinu 2018. Þessi þéttleiki 

er vel sambærilegur við það sem gerist í grunnum vötnum á láglendi sem eru sambærileg að stærð, 

dýpi og í sumum tilvikum einnig gróðurfari. Þannig er þéttleiki hornsíla í Rauðavatni talinn fremur mikill, 

en þar veiddust á bilinu 0,3–9 hornsíli á klukkustund árið 2005 (Hilmar J. Malmquist o.fl. 2006). Í 

rannsókn í sex vötnum á Mýrum í Borgarbyggð var veiðin á bilinu 0,02–19,2 hornsíli á klukkustund og í 

rannsókn sem gerð var á lífríki Bakkatjarnar á Seltjarnarnesi veiddust á bilinu 3,1–19,7 hornsíli á 

klukkustund (Hilmar J. Malmquist o.fl. 2009). Niðurstöðurnar sýna því að þrátt fyrir verulegar sveiflur í 

veiði og staðbundið hrun á stöð 5, er eftir sem áður mikið af hornsílum á svæðinu. 

Stöð 1 2 3 4 5 6

Hornsílagildrur lagðar 15:25 15:14 15:02 14:42 13:44 13:17

Hornsílagildrur dregnar 13:36 14:00 14:25 12:28 16:21 15:31

Veiði í gildru 1 192 225 235 260 5 379

Veiði í gildru 2 173 141 319 403 7 488

Veiði samtals 365 366 554 663 12 867

Meðalveiði gildru á klst. 8,2 8,0 11,9 15,2 0,2 16,6

Stærð hlutsýnis 192 225 235 193 12 247

16.– 17. ágúst 2021 

20. mynd. Meðalveiði hornsíla á klukkustund á stöðvum 1–6 í ágúst árin 2015–2021. Stöðvar 2 og 5 vantar 

árið 2016 og nánast ekkert veiddist á stöð 5 árin 2020 og 2021. 

Stærðardreifing hornsíla 

Sem fyrr er eitt af markmiðum hornsílaveiðanna að afla vísbendinga um árgangasamsetningu 

hornsílastofnsins, en út frá lengdardreifingu sílanna má áætla fjölda árganga í stofninum. Smæstu sílin 

sem veiddust voru tæpir 2 cm og því er ljóst að yngsta árgang sílanna vantar í veiðina, þ.e. í haustveiðina 

vantar síli frá vori þess árs.  

Í Norður- og Suðurtjörn má greina tvítoppa dreifingu og má því ætla að þar sé um að ræða tvo árganga 

fullorðinna síla til viðbótar við seiðaárgang frá vorinu (21. mynd). Í Hústjörn er stærðardreifingin nær 

samfelld og skil milli árganga illgreinileg ef nokkur. 

9. tafla. Meðaltal lengdar (cm) og þyngdar (g) hornsíla í hlutsýni (stöðvar 1–6) úr afla í ágúst árið 2021 ásamt 

staðalfráviki, staðalskekkju, hæstu og lægstu gildum. Stöðvar 1–3 eru í Norðurtjörn, stöð 4 í Suðurtjörn og stöð 6 í 

Hústjörn. 

 

 

Meðallengd hornsíla í Reykjavíkurtjörn og Vatnsmýri árið 2020 mældist á bilinu 3,4–4,4 cm og 

meðalþyngd á bilinu 0,3–0,8 g (9. tafla, 22. mynd). Meðallengd sílanna er er á sama róli og verið hefur 

frá 2015 (Haraldur R. Ingvason o.fl. 2017, 2020). 

16.– 17 ágúst 2021

Lengd Þyngd Lengd Þyngd Lengd Þyngd Lengd Þyngd Lengd Þyngd Lengd Þyngd

Meðaltal 4,0 0,59 4,4 0,79 4,2 0,67 4,0 0,55 3,4 0,28 3,5 0,36

Hæsta gildi 6,4 1,98 6,3 2,13 6,3 1,87 5,6 1,34 3,9 0,46 5,9 1,60

Lægsta gildi 2,2 0,08 2,1 0,08 2,4 0,11 2 0,05 2,9 0,19 1,8 0,04

Staðalfrávik 0,89 0,38 0,78 0,37 0,87 0,38 0,98 0,36 0,26 0,07 0,80 0,28

Staðalskekkja 0,06 0,03 0,05 0,02 0,06 0,02 0,07 0,03 0,08 0,02 0,05 0,02

Fjöldi

Stöð 6

192 225 235 193 12 247

Stöð 1 Stöð 2 Stöð 3 Stöð 4 Stöð 5

21. mynd. Lengdardreifing hornsíla í Norðurtjörn, Suðurtjörn og Hústjörn 17. ágúst 2021.  

 

 

22. mynd. Meðallengd hornsíla á stöðvum 1–6 síðsumars (ágúst–september) á árunum 2015–2021.Svört lína í toppi 

markar staðalfrávik meðaltalsins 

Fæða hornsíla og hrygningartími 

Til að afla vísbendinga um fæðu og aðra lífssöguþætti hornsílanna voru fimm síli af mismunandi stærð 

valin af handahófi úr afla hverrar stöðvar (10. tafla). Algengustu fæðueiningarnar voru smávaxnar 

vatnaflær (smáar mánaflóategundir og kúluflær) en þar á eftir voru rykmýslirfur- og púpur. Báðar 

þessar fæðugerðir fundust í sílum af öllum stærðum. Árfætlur, skelkrebbi og vatnasniglar eru étnir en 

einnig finnast kísilþörungar, jafnvel í töluverðu magni í maga sumra smæstu sílanna. Þessar niðurstöður 

eru í góðu samræmi við niðurstöður fyrri ára (Haraldur R. Ingvason o.fl. 2020). 

10. tafla. Fæða valinna hornsíla í ágúst 2021 á stöðvum 1–4 og stöð 6. Tölugildi merkja fjölda fæðueininga í maga.  

 

Kynjahlutfall í úrtakinu reyndist jafnt eða 13 hængar á móti 12 hrygnum (11. tafla). Nokkrir af stærri 

hængunum virtust með ágætlega þroskaða kynkirtla, ólíkt hrygnunum, sem voru allar með óþroskaða 

eggvísa og raunar var hlutfall kynvefs af heildarþyngd sílanna svipað hjá báðum kynjum. Þetta er í góðu 

samræmi við fyrri niðurstöður, enda er hrygningartími sílanna fyrri hluta sumars og því lokið er veiði 

fór fram (Haraldur R. Ingvason o.fl. 2020). 

 

11. tafla. Kyn, kynþroski, sýkingartíðni og hlutdeild S. solidus í líkamsþyngd valinna hornsíla í ágúst 2021 

á stöðvum 1–4 og stöð 6. Plús (+) merkir kynþroska hornsíli, mínus (–) merkir ókynþroska síli. Númer síla 

eru hin sömu og í töflu 10. 

 

 

Fram til þessa hefur sýkingartíðni af bandorminum Schistocephalus solidus verið afar lág. Vissulega er 

fjöldi krufinna síla það lítill að óvarlegt er að álykta mikið út frá honum einum og sér, en síli sem sýna 

greinanleg ytri merki sýkingar hafa einnig verið afar fáséð. Af þeim 25 sílum sem krufin voru frá ágúst 

2020 reyndust þrjú (eða 12%) sýkt af þessum bandormi (23. mynd) og þess til viðbótar sáust möguleg 

ytri ummerki sýkingar á alls níu sílum af stöð 1, átta sílum af stöð 2, þremur af stöð 3 og einu af stöð 6. 

Þetta er heldur meira en undanfarin ár og því eru vísbendingar um að sýkingartíðnin fari vaxandi. Þrátt 

fyrir að hafa verið lítið áberandi í þessari vöktun, hefur tilvist Schistocephalus solidus verið staðfest á 

svæðinu í öðrum verkefnum (Halldór Pálmar Halldórsson og Hermann Dreki Guls 2019). 

Hornsíli nr. 1 2 3 4 5 6 7 8 9 10 11 12 13 14 15 16 17 18 19 20 21 22 23 24 25

Lengd hornsílis (cm) 2,5 3,5 4,5 5,3 6 2,7 3,2 4,5 5,6 6,3 2,4 3,7 4,5 5,5 6,4 2,6 3,2 3,6 4,9 5,3 1,8 2,7 4 4,8 5,8

Þyngd hornsílis (g) 0,10 0,39 0,88 1,46 1,86 0,19 0,31 0,69 1,54 2,17 0,12 0,37 0,76 1,28 1,93 0,12 0,22 0,37 0,89 1,28 0,05 0,17 0,44 0,94 1,74

Rykmýslirfur/púpur (Chironomidae) 1 2 7 5 2 7 5 5 1 1 1 7 10 1 3

Vatnaflær (Cladocera) 60 43 26 8 29 6 8 27 10

Árfætlur (Copepoda) 12 14 4 3 3

Skelkrebbi (Ostracoda) 7 1 1 1

Vatnabobbar (Gastropoda) 3

Þörungar x xx *xxx *xxx

Fræ 2 2

Samtals fjöldi fæðueininga 68 59 49 5 0 15 0 39 8  - 7 16 0 1 1 0 0 1 35 20  - 1 0 3 0

Magafylli (0–3) 3 2 3 2 0 2 0 2 3 1 1 2 0 1 1 0 0 1 1 2 3 3 0 3 0

* Kísilþörungar

17.8.2021

Stöð 1 Stöð 2 Stöð 3 Stöð 4 Stöð 6

Hornsíli nr. 24 3 13 12 18 2 7 17 22 16 1 11 21

Lengd (cm) 4,8 4,5 4,5 3,7 3,6 3,5 3,2 3,2 2,7 2,6 2,5 2,4 1,8

Þyngd (g) 0,94 0,88 0,76 0,37 0,37 0,39 0,31 0,22 0,17 0,12 0,10 0,12 0,05

Lifur % 4,3 4,8 5,5 3,8 6,8 2,6 4,2 3,6 3,5 4,2 3,0 2,6  -

Kynkirtlar % 1,1 1,6 0,7 1,9 1,4  - 1,6 0,9  -  -  -  -  -

Kynþroski  - ? ? ? ?  -  -  -  -  -  -  -  -

S. solidus %

Hængar 17.8.2021

Hornsíli nr. 15 10 5 25 9 14 4 20 19 8 23 6

Lengd (cm) 6,4 6,3 6 5,8 5,6 5,5 5,3 5,3 4,9 4,5 4 2,7

Þyngd (g) 1,93 2,17 1,86 1,74 1,54 1,28 1,46 1,28 0,89 0,69 0,44 0,19

Lifur % 7,0 6,8 5,8 7,7 6,2 6,3 5,4 5,8 4,1 3,6 4,1 4,3

Kynkirtlar % 3,4 2,2 3,3 1,8 3,8 1,7 1,7 1,6 1,5 1,6 2,5  -

Kynþroski  -  -  -  -  -  -  -  -  -  -  -  -

S. solidus % 2,2 14,0 11,2

Hrygnur 17.8.2021

23. mynd. Hornsíli og bandormur úr kviðarholi. Myndin sýnir hve stórt sníkjudýrið getur orðið hlutfallslega 

miðað við hýsilinn en einnig má greina á lögun ormsins hvernig hann umvafði líffæri sílisins og hvernig hann 

fyllti út í kviðarhol þess. 

Til samanburðar var sýkingartíðni hornsíla í Bakkatjörn talin mjög lág, eða 6,7%, en mun hærri í 

Rauðavatni, eða á bilinu 11–75% á milli stöðva, og voru þar greind eindregin staðbundin tengsl við set- 

og baðstað máfa við vestanvert vatnið (Hilmar J. Malmquist o.fl. 2006, Hilmar J. Malmquist o.fl. 2009).  

Lokaorð 

Niðurstöðurnar sem hér að framan hafa verið raktar eru í góðu samræmi við þá framvindu sem greina 

hefur mátt allt frá árinu 2015. Norður- og Suðurtjörn eru nú að kalla má algrónar að sumarlagi og það 

hefur haft mikil áhrif á aðra þætti s.s. magn blaðgrænu-a og rafleiðni. Aðrir þættir eru ógreinilegri t.d. 

hvað varðar sveiflur í veiðni hornsíla. Hornsílaveiðin var með betra móti frá árinu 2017 þrátt fyrir að 

nær ekkert hafi fengist á stöð 5, annað árið í röð. Þau síli sem veiðast virðast flest mjög vel á sig komin 

eins og fyrri ár, sýkingartíðni er lág en þó er tilfinningin á þá leið að meira sjáist af sílum sem mögulega 

eru sýkt. Eins og fyrri ár, bendir samt flest til þess að hvað vatnsgæði Tjarnarinnar varðar, þá sé 

framvindan í rétta átt og þær breytingar sem sjást teljast almennt jákvæðar. 

Tegundafæð, bæði í vatnsgróðri og smádýralífi er áberandi eins og fyrri ár, en þó fjölgar hópum lítillega 

í kjarnasýnum af setbotni frá árinu 2016. Hvað gróðurinn varðar er smánykra yfirgnæfandi eins og verið 

hefur, en fjallnykra er á víð og dreif innan um og í jöðrum. Hefðbundin gróðurkortlagning var ekki gerð 

að þessu sinni, heldur var farið nægilega víða um til að fá trausta mynd af útbreiðslu gróðursins. Stungið 

hefur veið upp á að kannamöguleika á að nýta dróna til að framkvæma þennan verkþátt en þannig ætti 

að öllum líkindum að vera hægt að fylgjast með þéttleika og útbreiðslu gróðurs í Tjörninni. Jafnframt 

ætti að vera hægt að greina breytingar á gróðursamsetningu s.s. hvort aukning verði í útbreiðslu 

fjallnykru, a.m.k. þegar gróður nær að vaxa upp í eða upp undir yfirborð.  

Vatnsmýrartjörn er einnig að gróa upp og þar er það einnig smánykra sem breiðist út. Annað árið í röð 

veiddust nánast engin hornsíli á þessari áður gjöfulu stöð. 

Þessi eftirfylgni rannsóknanna sem hófust árið 2015 hefur skilað eftirtektarverðum niðurstöðum, en 

lítið er til af upplýsingum um endurheimt eða landnám lífríkis í röskuðum vatnakerfum hér á landi. Lagt 

er til að áfram verði fylgst með hverju fram vindur í lífríki Tjarnarinnar og áréttað mikilvægi þess að 

gæta að vatnsbúskap svæðisins og vöktun vatnsgæða.  

